
	శా.	
ఆదేశంబున మూలదుర్గమగు ప్రోలావాసమై యున్న ధా

త్రీదేవప్రకరంబుఁ దత్ప్రజలు మంత్రిస్తోమముం బూజితం

బౌ దంతావళముం బురస్సరముగా నంకించి యేతెంచి యా

హ్లాదం బొప్పఁగ రాజుఁ గూడుకొని వాద్యంబు ల్వడిన్ మ్రోయఁగన్.

	ఉ.	
వచ్చినవారికెల్లఁ బతి వైభవ మేర్పడ నల్లపట్టులుం

బచ్చనిపట్టు కెంపు గల పట్టులు సొమ్ములు నాదరంబుతో

నిచ్చి గజంబు నెక్కి తరళేక్షణ లాడుచుఁ బాడ వీటిలోఁ

జొచ్చి యమాత్యు లౌననఁగ సుస్థిరుఁడై ధరయేలెఁ గావునన్.

	క.	
తెలియక పలుకుట యుచితమె

జలజభవుం బోలునట్టి సచివుని భట్టిం

బలిపింపు మాతఁ డెఱుఁగని

కల లెవ్వియు లేవు పొందుగా నది చెప్పున్.

	చ.	
అనునెడ భట్టి వచ్చినఁ గృతాదరుఁడై తనపొంత నాసనం

బునఁ దగ నుంచి విక్రమవిభూషణుఁ డా కలఁ జెప్పి యే విధం

బున నిది యున్న దీవు తలపోసి నిజంబుగ నాకుఁ జెప్పుమా

యనవుడు నయ్యమాత్యవరుఁ డాత్మఁ గలంగి కలంగ కిట్లనున్.

	మ.	
ధరణీనాయక వీ రెఱుంగరే నిషేధం బంచుఁ జెప్ప న్భయా

తురచిత్తంబుల నున్నవార లిచటన్ దోషంబు నిర్దోషము

న్వెరవారం దలపోసి చెప్పఁదగు నుర్వీభర్తకు న్మేలుగాఁ

బరిశీలించు నిజాప్తవర్గమున కీభంగి న్భయం బేటికిన్.

	ఆ.	
కలకు మొదలిజాము ఫల మొక యేఁటిలో

నందుకొను ద్వితీయయామఫలము

అష్టమాసములకు నబ్బు మూఁడవజాము

ఫలము చూడ మూఁడు నెలలఁ గలుగు.

		 ఈ పేజీలో చివరి మార్పు 20 ఆగస్టు 2020న 23:22కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.



		గోప్యతా విధానం
	వికీసోర్స్ గురించి
	అస్వీకారములు
	Code of Conduct
	వృద్ధికారులు
	గణాంకాలు
	కుకీ ప్రకటన
	మొబైల్ వీక్షణ



		[image: Wikimedia Foundation]
	[image: Powered by MediaWiki]





		

	
 

 

		
		

Toggle limited content width







